
Достойнбя встретитны колхоз
никъяслысь съезд

ВКП(б) Центральной Ко- 
митeтлӧн да ССР Союзса 
Совнapкомлӧн ш уём серти 
1939 вося арын чукӧpтчӧ 
колхозникъяслён съезд, кё- 
нi лоас сувтёдёма сельско- 
хозяйствейнёй артельлён 
уставлы  поправкаяс йы
лы сь вопрос.

Колхозникъяслён съезд 
миян страна олёмын, кол
хозной сикт олёмын мёдас 
ворсны зэв ыджыд тёдчан
лун. Сiйӧ петкодлас, ку- 
тшём збыльвылассё гигант
ской воськовъясён мунё 
колхозъяслён  развитие, ку- 
тшём ыджыд стремитель- 
ностьён миян том социа
листической видзму овмёс 
ш едёдё век выль и выль 
вермёмъяс коммунизм туй 
вылын. Видзму овмёслён 
коллективизация помалёма, 
колхозной строй бергёдчы- 
тӧмвылӧ побeдитiс.

Уна дас миллионъяс 
удж алы сь йёз, колхозной 
туй  вылё сувтёмён, тёдма- 
лiсны  общественной удж- 
лы сь став радостьсё. Кол
хозной удж  лои честя да 
радости делёён уца. мил
лион труж еникъяслы . Век 
быдмё колхозникъяслён 
доходность, бырис корысьа- 
лём да гёльлун , зажиточ
ной да культурной олём 
пырис быд сиктё, деревняё. 
Но советской йёз оз сувт
ны шедёдём вермёмъяс вы
лын. Общественнёй колхоз
ной хозяйстволён нёш та 
ёна на ыджыд возможность- 
яс  оз используйтсьыны.

Та йылысь яръю гы да 
петкёдлёма ВКП(б) ЦК май
ской пленумлён постанов- 
лениеясын. Колхозной мас
са ыджыд подъёмён встре
т и т е  партиялы сь да пра- 
вительстволы сь мероприя- 
тиеяс. Честной колхозникъ
яс  тырёмаёсь тыр стремле
ние ён, медым быдногён ён- 
мёдиы да паськёдны обще
ственнёй колхознёй хозяй
ство. Найё упорнёя тышка- 
сьёны сы вёсна, медым 
ёнмодны колхознёй произ
водство, медым кыпёдны 
общёй ненависть лодыръ- 
яслы , рвачьяслы  паныд, 
кыпёдны общественнёй кол
хознёй хозяйстволы сь роль- 
сё.

Ӧнi став страна пасьта 
пaськaлiс  колхозникъяс
лы сь съезд  достойнёя встре- 
титём к у зя  социалистичес
кой ордйысьём. Уна кол- 
хозъяс нин шeдӧдiсны за
мечательной верм ёмъяс— 
съездлы достойной пёдар- 
кияс.

Эмёсь, дерт, торъя кол- 
хозъяс и м иянрайонулы сь, 
кодъяс оз омёля лёсьёд- 
чыны колхозникъяслён 
съезд кежлё. Сюрасны оз 
ёти, а дасъясён ройонувса 
колхозъясы сь ' колхозникъ
яс , кодъяс ӧнi нин петкёд-

лёны удж лы сь блестящ ёй 
результатъяс, дасьтёны
большевистской пёдар-
кияс колхознёй олёмлён 
замечательной событие— 
колхозникъяслён съездлы. 
Но тайо лёсьёдчёмыс ёна 
на. тырмытём.

Ӧнi быд колхозын мунё- 
ны турун  идралан удж ъяс, 
лун 2—3 мысти торъя кол- 
хозъяс заводитасны ид- 
равны нянь урожай. Могыс 
сыын, медым тайо кывку- 
тана удж ъяссё  нуёдны ас- 
кадё да вылын качествоён. 
Скётлы устойчивёй кормо
вой база лёсьёдём —ёти от
ветственнейш ей да ёна серь
ёзной мог быд колхозлён. 
Но та вылё видзёдтёг, район 
пасьта турун  пуктём кузя  
план Ӧнi кеж лё тыртёма 
сёмын джынсё мында. Ёна 
омёля котыртёма турун 
пуктан удж  Щ ельяюрса 
„Социализм44 колхозын, 
Г алф едьса „У дарник44, Мох- 
часа „Выль сикт44, Галписа 
„Выль олём44 колхозъясы н.

Турун пуктӧмлӧн ӧнi ре- 
шающёй лунъяс. К олё при- 
митны став мераяс, медым 
тыртны кёрым заготовитан 
план.

Абу ичётджык важности 
удж  — урожай идралём. 
Кёть кыдз абу ж аль, но 
ӧнi кеж лё уна колхозъ
ясын урож ай идpaлiг 
кеж лё лёсьёдчёмыс мунё 
ёна на омёля, сы вы лё ви
дзёдтёг, мый некымын лун 
мысти колё нин присту- 
питны тайё удж ас. Ёна 
слаба мунё машинаяс да 
инвентарь ремонтируйтём. 
Пёшти оз мун зернохрани- 
лищ еяс да овощехрани- 
лищ еяс стрёитём да ремон
тируйтём.

Татшём положениеыс 
кыдз турун  пуктёмын, а 
сiдз жё урож ай идpaлiг 
кеж лё лёсьёдчёмын артмё 
сы вёсна, мый места вывеа 
партийной да комсомоль
ской организацияяс оз 
большевистской веськёдлы- 
ны тайё удж нас, абу ко
тыртёма, кыдз еськён збы- 
льы сьсё колё вӧлi, массаёс 
вылын удж  производитель
ность вёсна.

Достойнёя встретитны 
колхозникъяслы сь съезд, 
встретитны сiйӧс победая- 
сён колхознёй производ- 
ствовывса став участокъ- 
яс  вылын, ш едёдны отлич
ной урожай став культу- 
раяслы сь, образцовёя ну
ёдны турун  пуктём да 
урожай идралём, обеспе- 
читны колхозъяслы сь да 
колхозникъяслы сь вылын 
доходность—татшём ло- 
зунгыс, кодёс ми долже- 
нёсь быть пёртны олёмё 
да тыр победаясён встре
титны ' колхозникъяслы сь 
съезд.

Колхозникъяс мунӧны 
уджавны промышлен- 

ностьӧ
Самаркандской областьса 

колхозъясы н успеш ной му
нё Сталин нима Таш кент
ской текстильной комбина
те выль рабочёйясёс да 
работницаясёс набирайтём. 
Комбинат вылё локтiс кол
хозникъяслён да колхоз- 
ницаяслён первой группа 
Киртко-Кургано Пахтакор- 
скёй да Рариш скёй рай- 
онъясысь 153 морт лы
дын. Б удущ ёй текстиль- 
щ икъясёс зэв бура вӧлi 
встретитёма, разместитёма 
бура оборудуйтём общежи- 
тиеясё. Найё первой ку- 
тасны уджавны стахано- 
вецъяс веськёдлём улын. 
Воём 5 колхозник мёдёд- 
сьёны учебно-производ
ственной комбинатё.

2 сюрс дорё колхозник 
локтiс уджавны Чирчик- 
скёй электротехнической 
комбинатлён строитель
ство вылё. (ТАСС).

ЧАПАЕВ Ш Л А  КОЛХО
ЗЫН ТУРУН ПУKTӦM
Изьваиль сиктсёветувса 

Чапаев нима колхозын куим 
полеводческой бригада. 
Бригадаяс пёвсын котыр
тёма социалистической орд
йысьём, сiдз жё лёсьёдёма 
ветлёдлана горд знамя.

Т урун пуктан удж ъяс 
вылын бригадаясысь торъя 
йёзъяс петкёдлёны образ
цовой удж  результатъяс. 
Сiдз, дзоньнас 1-ой номера 
бригада лунея нормаяс 
век ты рталё 130 прёчент 
вылё. Тайо бригадаас мед- 
ся бура уджалёыы Уляш ев 
И. А., кодi нормаяс век 
тырталё 150—180 прёчент 
вылё, У ляш ева Е. А .—140 
прёчент вылё да У ляш ева 
А. Г. (сылы 15 ар)—130 
прёчент вылё. 2-ёд номера 
бригада дзоньнас нормаяс 
ты рталё 120 прёчент 
вылё. Тайё бригадаысь 
медся бура уджалёны У ля
ш ева А.' В., кодi лунея 
нормаяс пыр тырталё 150 
прёчент вылё, У ляш ева 
А. А .—140 прёчент вылё 
да У ляш ева К. И. (подрос
ток)—130 прёчент вылё.

Но тайё водзынмунысь 
бригадаяскёд тш ётш  и эм 
бёрын кыссьысь бригада. 
Сiйӧ—3-од номера бригада, 
кодi лунея нормаяс сёмын 
тырталё 75 прёчент вылё.
3-од номера бригадалён 
омёль уджыс объясняйтчё 
учот омёля пуктёмён, не- 
организованностьён, омёль 
удж  дисциплинаён.

Колхоз правление ӧнi 
должен 3-од бригада- 
лысь удж сё перестроитны 
да бригадаяслы сь удж  
вынсё мобилизуйтны аскадё 
турун  пуктан план тыртём 
вылё да нянь идpaлiг кеж
лё бура дасьтысьём вылё.

И. Л . УЛЯШ ЕВ.

Краснознамённой Балтийской Флот.

СНИМОК ВЫ Л Ы Н : линкор „М арат44 боевой курс 
вылын. |

Э. Хайкинлён фото.
ТАСС-лён бюро-клише.

БОЛЫHEВИСTСKӦЯ ВСТРЕ
ТИТНЫ ПРИЗЫВАЙТЧАН

ЛУН
Миян необъятной социа

листической родина пасьта 
ёдйё кутас мунны очеред
ной призыв Рабоче-Кресть
янской Красной Армия да 
Военно-Морской флот радъ- 
"ясӧ. Ӧнi мунё ыджыд 
дасьтысьём, мед эськён 
больш евистскёя встретит
ны призывайтчан лун.

Тайё радостной призы
вайтчан луныс менам вӧлi 
1937-од вося сентябрь 6-од 
лунё, кор меным вӧлi сэ
тшём долыд, мый ме ог 
вермы аддзыны кы въяс, 
кодён эськё позьё выра- 
зитны тайё радостьсё. Сэк 
мен советской народ дове- 
pитiс медся почотнёй делё- 
сё советской гражданин- 
л ы сь—видзны великой рё- 
динаёс пеж врагъясы сь. 
Первой лунсяньыс жё ме 
зaводитi энеригчнёя велёд- 
ны военной дело, лэптыны 
ассьым идейно-политичес
кой уровень,активнёя учас
твуйтны общественнёй удж- 
ын. Первой воын служитi- 
гӧн мeнӧ пpимитiсны ленин
ской комсомол радо, сы 
борти пыри партияса 
пшено кандидатён, ёд
йё лои младшёй коман- 
дирён. К ёсъя босьтны за- 
пасса средней командир- 
лысь звание, мый вылё ӧнi 
ёна дасьтыся.

Миян армия вооружитёма 
первоклассной техникаён.

Та понда армияё колоны 
грамотной, физически здо
ровой йёз.

М еждународной положе
ние ӧнi зэв осложшттчие.Мё
дёд во нин мунё мёд импе
риалистической война, кодi 
пaськaлiс Ш анхайсянь Гиб- 
ралтарёдз да охвaтитiс ас 
орбитаас 500 миллион го- 
гор йёзёс. Современной 
ганнибалъяс, японской са- 
мурайяс ӧнi бара усьла- 
сьёны мирной Монгольской 
народной республика вылё. 
Найё сiйӧс мёдёны исполь- 
зуйтны плацдармён СССР 
вылё усьласьомын. Но 
японской самурайяслы не 
босьтны МНР-лысь терри
тория: налы век лоё се- 
тёма советско-монгольской 
войскаясён сокруш итель
ной отпор. Налы оз удайт- 
чы миянсьыным миролюби
вой йёзёс кыекыны крова
вой бойняё.

Ми, красноармеецъяс, ко- 
мандиръяс, политработ- 
никъяс, тайё враж ескёй 
усьласьём ъясы с вылё во- 
чавидзам отличной велёд- 
чёмён. А тiян, допризыв
ник ёртъяс, колё вочавидз- 
ны удж  производительность 
лэптёмён, Ст а ха нов  с к ё й  
уджён.

Б акурса „Комсомолец44 
колхозысь колхозник, млад
шёй командир

А. В. АРТЕЕВ.

KоpӦHЫ 8ӦTЧЫHЫ ас бӧpсяньныс
Миян великой странаса 

удж алы сь йёз пыдia гёгёр- 
воисны налоговой полити- 
касё советской правитель- 
стволысь да коммунисти- 
ческёй партиялы сь.

Мохча сиктсёветулысь 
колхозникъяс Витязев Пан- 
крат Александрович да Ви
тязев Григорий Василье

вич срокысь водз (август
5-од лун кежлё) мынтiсны 
100 п р ёч ен ^вы л ё  сельско
хозяйственной налог.

Тайё ёртъясы с короны 
ас бёрсяньныс вётчыны 
сельхозналог мынтём ку
зя Мохчаса став уджалысь 
йёзёс.

АНУФРИЕВ.

KӦH HӦ HAЛӦH С И Г Н А Л Ш  ДiHӦ БОЛЬШЕВИСТ
СКОЙ ЧУТКОСТЬНЫС?

Партийной олбм
Илишeвскӧй районувса ВКП(б) райком парткаби- 

нетын (Баш кирской АССР) ВКП(б) история кузя  кон
сультация.

Больш евистской партия- 
лӧн выныс да непобедимос- 
тьые — мaссaяскӧд сiйӧ 
кровной йитӧдын. Болыпе- 
викъяс пыр пeткӧдлiсны 
народ гӧлӧс дiнё, удж алы сь 
йӧз сигналъяс дiнӧ чут- 
костьлы сь образецъяс. Сiдз 
кӧ, правильной больш е
вистской вeськӧдлӧмлӧн ре- 
шaющӧй условиеясы сь ёти 
—сiйӧ массаяс гӧлӧсӧ чут- 
кӧя кывзысьны кужӧм. Taӧ 
вeлӧдӧ удж алы сь йӧзлӧн 
великой вождь Сталин ёрт. 
Taӧ вeлёдiс миянӧс Ленин.

У лысянь сигналъяс дiнӧ 
внимательной отношение— 
прозорливой большевист
ской вeськӧдлӧмлӧн важ 
ной формаясысь ёти. Аска- 
дё кывзысьны сигнал дiнӧ 
—сiдз кӧ не әттпaысь пре- 
дупредитны предприятие- 
ын, колхозын удж лы сь 
провал, а мукёд случа- 
я с —эpдӧдны вредительёс, 
врагёс. Сы вёсна честной 
руководитель тёж длунён 
относитчё быд сигнал дiнӧ. 
И, мӧдapӧ,сэнi, кӧнi ыджы- 
далё политической беспеч- 
ностьлён да благодуш ие- 
лон обстановка, семейст- 
венностьлён обстановка,— 
сэнi. рядовой йёзлён сиг
налъяс, письмӧяс—сiйӧ сё- 
мын „входящ ой“ да „исхо
дящ ей44 почта.

Тш ук татш ём отношение- 
ыс торъя районнёй весь- 
кёдлы сьяслён удж алы сь 
йёз сигналъяс дiнё. Ӧд 
кыдз мӧдног позьё гёгёр- 
воны сэтш ём факт, кор 
Изьва вёрпромхозса весь- 
кёдлы сьяс эз на вочавидз- 
лыны районнёй газетын 
йёзёдём да налы мёдёдём 
ни ёти заметка выло. Газе
тын пeтaвлывлiсны ёна 
серьёзной сигналъяс нёш- 
та кылёдчём водзвылын, 
кӧнi гиж сис торъя места- 
ясын кылёдчём кежло 
омёль лёсьёдчём  йылысь, 
вёрын удж алы сьяслён  лёк 
условиеяс йылысь да с. в. 
И мый ж ё? Д елёсё прёве- 
ритём бёрын тыдовтчё,мый 
вёрпромхозса веськёдлысь- 
яс  да налён директор Ро- 
чев весиг абу примитёма- 
ёсь некутшом мера тайо 
м атериалъясы с серти.

Абу бурджык делёыс ро- 
ноын да райзоын. Миян ре- 
дакцияё пёш ти быд лун 
локталёны местаяс вывсянь 
письмёяс ш колаясын, кол- 
хозъясы н тырмытёмторъяс 
йылысь. Унаёс на пиысь 
вӧлi йӧзӧдӧмa газетын да 
потребуйтёма насянь, ме
дым пpимитiсны колана 
мераяс сiйӧ либо мёд по- 
ложениесё бурмёдём кузя. 
Но кыдз тыдалё, найо уна 
пёрйё оз желайтны кыв
зысьны массаяс гёлёсё. 
Со, май тёлысьын редакция 
мёдёдё роноса вёвлём за- 
ведующёй Старцев ним вы

ло „Равнодуш ие14 юргижё- 
да заметка, кӧнi гижсьё 
JIaстaсa ш колаы нвелёды сь 
Немчинова йылысь, код че- 
лядьёс воспитайтём пыдди 
сёмын искалечитё. И шы 
ни тёв.И весиг редакцияён 
унаысь юалём вылё, июль 
тёлысьын нин юӧpтӧны „Сi- 
йё миян незаменимой44! И 
татш ём благодуш иеыс про- 
должайтчё ёнёдз.

Кёть кыдз абу ж аль, но 
оз внимательнёя сигналъяс 
дiнӧ относитчыны партия- 
лон райкомын да ВЛКСМ 
райкомын. ВКП(б) райкомё 
тайо вовы лас редакциясянь 
мёдёдёма 15 материал и 
на пиысь сёмын куим вы
лё пёлучитёма вочакыв. 
Д а кутш ём на вочакывъяс- 
ыс?! Май тёлысьын „Горд 
П ечора14 газет гижӧ „II пя
тилетка44 колхозса юралысь- 
коммунист Артеев йылысь, 
кодi явё дзугё колхозной 
устав, Отсалё таргайтны 
колхозной эмбур, да мёдё
дё райкомлы колана мера
яс примитём вылё. Редак- 
циялён уна корёмъяс вы
лё райкомса секретарь Се
ливанов ёрт июль тёлы сь
ын юёртё, мый материалсё 
прёверитны поручитёма 
райкомса секретарь Терен
тьев ёртлы... И со олам 
август тёлысь, Терентьев 
удж алё нин мёд удж  вы
лын, и пыр на прёверяйтё- 
ны! Газет листбокъясын 
петавлё оз этiua материалъ- 
яс  партийной пропаганда 
йылысь, но унджыкысьсё 
пропагандистъясён, комму- 
нистъясён кыпёдём воп- 
росъяс кольёны разреш ит- 
тёг. И мыйла кё татшём 
серьезной вопросыс оз тре
вожит райкомса первой 
секретарь К орж авинёртёс.

Нёш та на омёльджык де
лёыс райкомолын. Райко- 
молса работникъяс весиг оз 
„успевайтны44 ётвечайтны 
тёлы сьясён куйлы сь ком- 
сомолецъяслён ш ыёдчёмъ- 
яс вылё. А редакциялён 
запросъяс вылё унджы
кы сьсё пёлучитан татшём 
бюрократической вочакыв: 
„Факты подтвердились,при
нимаем меры14, мукёддыр- 
йиыс материалсё места вы
лын прёвериттёг, веськыда 
кабинетсянь.

Татшём практикаыс сиг
налъяс дiнӧ, кодъясёс ун
джыкысьсё гижёны улы 
сянь,сiдз ш усяна„ичёт йёз44, 
болыпевизмлы чуждой. Ко
ло век помнитны да вёчны 
колана вы водъяс миян 
вождь да учитель Сталин 
ёрт индёдысь, мый „Мас- 
саяскёд йитёд, тайо йитёд- 
сё ёнмёдём, массаяс гёлё
сё кывзысьны кёсйём,—со 
мыйын выныс да непобеди- 
мостьыс большевистской 
руководстволён44.

Дpужнӧя гижсисны заём выло
А вгуст 2-од лунё Кедва 

вёрпунктса рабочёйяслён 
да служ aщ ӧйяслӧн вӧлi 
собрание, кӧнi пуктысис 
вопросон Коймёд П ятилет
ка Заём (мёд вося выпуск) 
вы лё гижсьём котыртём 
йылысь. Собрание выв- 
са  у ч а с т д и к ъ я с ,  заём

значениеён да наркомфин- 
ён лэдзём инструкцияён 
тёдмасьём бёрын, ставные, 
кыдзи ёти, гиж сял iсны  за
ём вылё куим вежонея за
работок размерын, кодi 
составляйтё 2295 шайт.

П. СМЕТАНИН.

W Щ СНИМОК ВЫ JIЫ H: (ш уйгaсянь вeськыдвылӧ)
ВJIKСM PK-ысь секретарь М. H. Гареев, библиотeкaысь 
заведующей X. H. Сундюковa, консультант X. Ф . 
Ф aзлыeвa да районнёй гaзeты сь редактор 3. А. A гл я- 
мов.

В. Бaш киpовлӧн фӧто.
TAСС-лӧн бюpо-клишe.

Бура котыpтӧмa агитаци
онной удж

Сизябскӧй сиктсӧвeтулын 
стaвыс лыддьысьӧ 18 аги
татор.

Май тӧлысьӧ ХVIП-ӧд 
съeздлы сь материал вeлӧдӧ- 
мӧ вӧлi кыскӧмa 246 мор- 
тос. Стaвыс вӧлi вӧчӧмa 
19 занятие. Июнь тӧлысьӧ 
„Kолхозъяслысь обществен
ной муяс paзбaзapивaйтӧ- 
мысь видзaн мераяс йы
лы сь44 постановление вело- 
домо вӧлi кыскӧмa 173 мор- 
тос. Taйӧ удж  вылын уджa- 
лiсны  6 агитатор. Партия- 
лон да пpaвитeльстволӧн 
июль 8-ёд лунся шуём вело- 
домо кыскӧмa 160 моpтӧс.

A гитaтоpъяс пиысь мeд- 
ся бура уджaлӧны Kaнeвa 
И. К., Калинин П. Г. да 
Артеев А. А. (1-ой номера 
бригадаысь бригадир).

Ӧнi видзьяс вылын уджа- 
лёны 10 агитатор, кодъяс- 
лён удж  результатъяс сiдз 
жё абу омёльёсь.

Н. ТЕРЕНТЬЕВ.

Mудзлытӧг овладевайтны марксизм-ленинизм
теориябн

Б ёр ъ я  воясё партиялён 
Центральной Комитет да 
лично Сталин ёрт торйён 
нин ёна зaостpитiсны пар- 
тиялы сь да государство- 
лысь кадръяс теоретичес- 
кёя вооружитём йылысь, 
найёс марксизм-ленинизм 
теорияён, общественной 
развитие законъяс тёдём- 
лунён, большевистской 
партия TЫШЛӦH озыр опыт 
тёдёмлунён вооружитём 
йылысь вопрос. Тёдёмысь, 
партия пыр п р о явл яй те  
тёж длун кадръясёс теоре
тическом вооружитём кузя, 
сы вёсна мый ленинизм 
партиялён политика эм по
литика, кодi построитёма 
наука вылын, мый болыне- 
визмлён революционной 
практика век освещайтчис 
революционной теорияён, 
и некыдз эськён болыне- 
викъяслён  партия эз вер- 
мы лоны победительница- 
ён, эз кё сылён передовой 
кадръяс овладейтны марк
сизм-ленинизм seоpияӧн. 
Но некыдз, медым не ад- 
дзыны сiйӧ торъя нин ёсь- 
лунсё, кодёс партиялён 
Центральной Комитет се
т е  бёръя воясё кадръясёс 
марксистско-ленинскёя вос- 
питайтан делёлы.

Тайо яръю гыда тыдалё 
ВКП(б) Центральной Коми- 
тетлён партийной пропа
ганда сувтёдём йылысь 
постановлениеысь.

Тёдса, мый пропаганда 
сувтёдём йылысь ВКП(б) 
ЦК да ВЛКСМ ЦК поста- 
новлениеяс бёрын район
увса первичной комсомоль
ской организацияясын тёд- 
чымёнъя бурмис пропаган
да кузя  удж. Но ӧнi кеж- 
лё, тайо удж ы с—томйёзёс 
марксистско-леиинскоя вос
питайтём кузя  удж ы с—рай
оннёй комсомольской ор
ганизация пасьта, кодi ас
лас радъясы н насчитывай
те сюрсысь унджык ком- 
сомолецёс, пуктёма ёна на 
тырмытёма.

Позьё вайёдны дасъясён

примеръяс, кодъяс висьта- 
лёны, мый тайо уджнас ёна 
омёля ввськёдлё ВЛКСМ 
райком, первичной комсо
мольской организацияясса 
секретарьяс. Ӧд ёти сiйӧ 
фактыс, мый ВЛКСМ рай
комса пропаганда да аги
тация отдел ын юралысь 
Сметанин ёрт ёкмыс тёлысь 
чёжён тёдо сёмын 4—5 кы
мын мортёс, кодъяс бура 
изучайтёны партиялысь ис
тория, висьтало сы йылысь, 
мый сiйӧ пёшти озвеськёд- 
лы тайо уджнас.

ВЛКСМ райком ныр улын 
дасысь унджык комсомоль
ской организация. И ёдва- 
кё сюр ас тайо организа- 
цияяс письыс сэтшём ор
ганизация, кӧнi эськён, кыдз 
збыль вылaссӧ колӧ, вӧлi 
пуктёма комсомолецъясёс 
марксистско-ленинскёя вос- 
питайтан дело. Молотов 
нима колхоз бердса комсо
мольской организацияын 
унджык комсомолецыс, 
кодъяс вермёны изучайтны 
партиялы сь история, ӧнi 
кеж лё оз изучайтны, и 
тайо абу случайно, ӧд тайо 
организациясьыс ни секре- 
тарьыс Канев, ни сiйӧс ве- 
жысь Семяшкина оз зани- 
майтчыны ассьыныс теоре
тической уровень кыпёдём 
кузя. Таысь на омёльджык 
делёыс Калинин нима кол
хоз бердса комсомольской 
организацияын.

Сюрасны оз этш а комсо
мольской организацияясса 
секретарьяс Канев (РИК), 
А. Канев (Сизябск), Е. Сме
танин (Кельчиюр), кодъяс 
век на пукалёны первой 
глава вылын.

Ёна омёля котыртёма 
круж окъяслы сь удж. Пёш
ти унджыклаас тёдчё на 
сезонщина. Кружокын ве- 
лёдчы сьяслён посещае- 
мостьыс улын.

ВЛКСМ райком ёнёдз 
тёдё партиялы сь история 
изучайты сьяслы сь сiйӧ 
лыдсӧ, кодi вӧлi кык-куим 
тёлысь сайын. И тайо ста-

выс,медводз, артмё сы вёс
на, мый пропаганда делё- 
нас збыльысьсё райкомол 
оз веськёдлы.

Мыйла, например, Сме
танин ёрт эз вермы чукёрт- 
лыны райцентрса первич
ной комсомольской органи- 
зацияясысь секретарьясёс, 
пропагандистъясёс да ну- 
ёдны совещание пропаган
да йылысь вопросон, час- 
тёджык беседуйтлывны ком- 
сомолецъяскёд, ветлы вны ' 
комсомольской организа- 
цияясё, но тайо уджыс 
ёнёдз оз тыдав.

Мый колё вёчны сы мо
гысь, медым бурмёдны ком- 
сомолецъяс пёвсын марк- 
систско- ленинской воспи- 
таниелысь дело?

Колё первой гёгёрвоны 
кыдз ВЛКСМ райкомса, а 
сiдз жё и первичной комсо
мольской организацияясса 
секретарьяслы , мый весь- 
кёдлыны партиялысь исто
рия самостоятельнёя изу- 
чaйтӧм дeлӧӧн—сiйӧ лоё, 
первой,тӧдны, кодi да кыдз 
удж алё марксистско-ленин
ской теорияён овладейтём 
вылын, да направитны тайё 
удж сё беседаяс, совещание- 
яс, товарищеской дискус- 
сияяс пыр да с. в.

Колё тырвыйё бурмёдны 
лекционной д а . консульта
ционной удж. Од правиль- 
нё местаяс вывсянь локта
лёны жалёбаяс, мый оз ов
лыны лекцияяс, консуль- 
тацияяс. Бурмёдны налысь 
качествосё, паськыда об- 
суждайтны лекцияяслы сь 
планъяс.

Кад нин гёгёрвоны, мый 
кадръясёс марксистско-ле
нинскёя воспитайтём—пар
тийной да комсомольской ор- 
ганизацияяслён медыджыд 
удж, сы вёсна, мый тайё 
удж сё правильнёя сувтё- 
дёмысь зависитб миян став 
м огъяслён успехыс.

Я. АРТЕЕВ,
ВЛКСМ окружкомса ин

структор.

СPОKЫСЬ В О Д З MЫHTIСHЫ 
СЕЛЬХОЗНАЛОГ

Изьвa сиктсӧвeтувсa кол
хозникъяс Канев Федор 
Григорьевич, Канев Федор 
Романович (Ласта), Ф илип
пов Николай М ихайлович 
да Артеев Федор (Изьва) 
1939-од вося сельскохозяй
ственной налог мынтiсны 
ерокысь водз 100 прё- 
чент выло. Наысь кындзи

*
Гaмскӧй сиктсӧвeтувсa 

„Северная коммуна“ колхо
зысь колхозникъяс Семяш
кин Василий Федорович, 
Рочев Иосиф Егорович да 
м укӧдъяс срокысь водз 
мынтiсны 100 пpӧчeнт вы
ло 1939 вося сельскохозяй
ственной налог. Сiдз жӧ 
40—50 пpӧчeнт вылӧ мынтiс- 
ны Рочев Дмитрий Исaко-

унa колхозникъяс мынтiс- 
ны сельхозналог 40—50 пpӧ- 
чeнт вылӧ.

Ф илиппов, Артеев да Ка
нев ёртъяс чуксaлӧны ас 
бӧpсяныс вӧтчыны Изьва 
сиктсӧвeтувсa став кол- 
хозникъясӧс да ӧткaолысь- 
ясӧс.

Е. КАНЕВ.
*

вич, Соколов Николай Его
рович, Ануфриев Андрей 
Васильевич, Д уркин Ники
фор Аникиевич да мукёд.

Ас бӧpсяныс коpӧны вёт- 
чыны кыдз Гaмскӧй сикт- 
сӧвeтулысь, сiдз жӧ и ра
йон пасьтаы сь став кол- 
хозникъясӧс.

ДУРКИН.

Ми стaвӧн гижсим заём вылё
Ми, Краснобор НСШ 

бердса профсоюзной орга- 
низацияысь ш ленъяс (7 
учитель, 2 технической 
работник да семьяса 2 
шлен), Коймёд П ятилетка 
Заём  (мёдёд вося выпуск) 
вы лё гижсим 3645 ш айт 
дон.

Ми пиысь Терентьев Яков

М ихайлович (мёд группаса  
инвалид) гиж сис 100 ш айт 
вылё, семьяса ш ленъяс 
Е. М. Терентьева—25 шайт 
вылё да А. С. Т е р е н т ь е в а -  
50 ш айт вылё, ёстальнёйыс 
—гижсисны тёлы сья удж 
дон вылё.

Собрание тш ёктём серти
-плосков.

СМЕТАНИН БРИГАДАЛЫ АБУ 
Л Ӧ С БӦ Д Ӧ M A  КОЛАНА 

УСЛОВИЕ
Ш ор К уча запанъын В. 

П. Сметанин ёртлён брига
да петкёдлё вылын качес- 
твоа удж  результатъяс 
да быдлунся нормаяс тыр
талё 160 — 180 прёчент 
вы лё. Тайё бригадаыс ко- 
тыртёма вёрпромхозлён 
постоянной кадр йёзысь, 
но вёрпромхоз аслас пос
тоянной рабочёйяслы олан 
условие лёсьёдём вёсна 
ниёти оз тёждысь.

Рабочойяс олёны зэв 
дзескы да: кӧнi позьё овны 
сёмын 5 мортлы, найё олё
ны 11 морт. Стенъяс абу

ш палеритёма, пызан ичёт, 
весиг сёйны оз тёрны, не- 
кутш ём тумбочкаяс абуёсь, 
ёш иньяс да стенаяс тырё- 
маёсь бускён.

Вёрпромхоз ёнёдз на эз 
лёсьёд переходящ ёй горд 
знамя бригадаяс костё, 
кодi әськӧ являйтчис ётик 
вид стимулён удж  произ
водительность KЫПӦДӦMЫH 
да социалистической орд- 
йысьём паськёдёмын.

Сметанинлён бригада ко- 
рё ёдйёнджык бырёдны 
татшём тырмытёмторъяссё.

И. УРАЛЬСКИЙ.

Ставсоюзса Сельскохозяйственнёй Выставка вы
лын (Москва).

СНИМОК ВЫ ЛЫ Н : Колхознёй автоматической
гидроэлектростанция.

Л. Великжанинлён да Н. Скоробогатовлён фото.
ТАСС-лён бюро-клише.

Колхозникъяс сёpнитӧны Ставсоюзса 
Сельскохозяйственной Выставка 

йылысь
Б у р а  встpeтитiсны одно- 

сельчанаяс Киевской об- 
ластьса Киевской сельской 
-районысь Каганович нима 
артельысь колхозникъяс
лы сь группа, ^кодъяс бор 
локтiсны Ставсоюзса Сель
скохозяйственнёй Выставка 
вылысь. Сиктысь пёшти 
став олысьяс рытын чу- 
кёртчисны колхознёй клу- 
бё, медым кывзыны выс
тавка вылын волы сьяслы сь 
рассказъяс.

Первойён поделитчис ас
лас впечатлениеясён ар- 
тельса председатель „За

трудовую доблесть44 медаль
он наградитём Краснинский 
ёрт. Сiйӧ висьтaлiс стра
наса водзынмунысь кол- 
хозъяс да йёз йылысь, 
кодъяс шeдӧдiсны право 
выставка вылын участвуй- 
тём вылё, налён озыр опыт 
йылысь, кодёс колё исполь- 
зуйтны колхозын.

Выставка йылысь высту- 
питiсны сiдз жё колхозса 
бригадир Масниченко ёрт, 
агроном Берчичевский ёрт 
да м укёдъяс.

(ТАСС).

„Ю маните”  Ставсоюзса Сельскохозяйственной 
Выставка йылысь

Ф ранцузской компартия- 
лои „Юманите“ газета йё- 
зӧдiс Ставсоюзса Сельско
хозяйственнёй Выставка 
йылысь описание.

Газета гижё, мый Ставсо
юзса Сельскохозяйственной 
Выставка аснас представ
ляйте бёръя дас воён 
колхозъясы н большевист
ской деятельность йы
лысь образцовёй вкладён. 
Выставкалён мог—видзму 
овмёсын выль достижениё- 
яс  кузя  лоны лаборатория- 
ён. М иллионъясён йёз 
вы ставка вылын веж ласьё-

ны асланыс достижение- 
ясён да велёдчёны мукёдъ- 
ясл ён  достижениеяс вы
лын. Ставсоюзса Сельско
хозяйственнёй - Выставка 
не сёмын представляйтё 
маш инаяслысь выставка.

Т а й ё  — человеческой 
опытлён да завоеваниеяс- 
лён выставка. Тайё—кол- 
хозъяслы сь бы длунъя олём 
петкёдлём.

Газета пaсйӧ сiдз жё 
торъя колхозъяслы сь да 
колхозникъяслы сь успехъ- 
яс.

(ТАСС).

нор
маяс

Л астаса „Заря свободы41 
колхозын медся бура уджа- 
лё коймёд номера бри- 
гада.Киён ытш кысьяс, кыдз 
Канева М. С., Канева И.Р., 
Канева А. В. да Канева 
Е. В., быд лун ытшкёмын 
нормаяс тырталёны 130—150 
прёчент вылё. Б у рауд ж ал ё  
тайё жё бригадаысь косил- 
каён ытшкысь Канев К. Т., 
кодi август 7-од лунёдз, 
турун  пуктыны заводит- 
чёмсянь, ытшкис 40 гаысь 
унджык. Тайё бригадаыс- 
лён август 8 лун кеж лё 
ытшкёма 100 г а д а  куртёма 
81 га.

Такёд тш ётш  колхозын 
эмёсь и лёка удж алысь 
бригадаяс, кыдзи мёд но
мера бригада, кодлён ав
густ 8 лун  кеж лё ытш кё
ма сёмын 70 га  да куртё
ма 58 га. Тайё бригадаас 
косилкаён ытшкысь Канев 
И. Ф. ытшкё зэв лёка: 
ньёти оз тёждысь качество 
вёсна, уна турун  видз вы
лё кольё ытшкытёг.

Медся борын кыссьё пер
вой номера бригада, код- 
лён август 8 лун кежлё 
ытшкёма 65 га да куртёма 
46 га. Канев.

Заём вылб гиж
сисны ставбн

А вгуст 9-од лун кежлё 
связь контора кузя  став 
работникъясёс лои шымыр- 
тёма Коймёд П ятилетка З а 
ём (мёдёд вося выпуск) 
вылё гижсьёмён. Ставён 
гижсисны 126 морт 33015 
шайт вылё.

Тёлы сья удждон вылё 
гижсисны Грязных И. М. 
(800 шайт), Борисов (700 
шайт), Артеев Ф. М. (600 
шайт), Ануфриев М. И. 
(500 шайт), Хозяинов А. Я. 
(400 шайт) да Канев В. И. 
(400 шайт).

Тайё удж алы сьясы с, кы
дзи и миян странаса став 
честнёй удж алы сь йёз, 
гижсисны кыпыд чувство
ён. В. КАНЕВ.

СКОТНИК ГРИГОРИЙ  
ЧУПРОВ

Главвыставкомён Став
союзса Сельскохозяйствен
нёй Выставка вылё вын- 
сьёдёма кандидатён Гри
горий Егорович Чуп- 
р овёс ,—„Трактор44 колхо
зысь скотник (Сизябск, Изь
ва район). 1932 восянь сi- 
йё видзё да дёзьёритё ёк- 
мыс производитель-ёш. 
Тайё кадсянь стройысь сы
лён  эз пет ни ёти ёш, да 
быд во ты pтiс скёт мети- 
зируйтём  ку зя  план.

Со кыдзи Чупров ёрт 
висьтавлё аслас олём йы
лы сь:

„Ме чуж лi 1874-од воё, 
Ыбын, ёна гёль  семьяын.

Быдми дас душ а семья
ын (вӧлiм 6 вок да 2 чой). 
Ми—2 вок да батьё—лун 
и вой мырсим—шeдӧдiм 
билетной му, а мукёдыс 
удж aлiсны  медын озыр 
йёзлы. 16 арёсён мен лои 
торйёдчыны родной семь- 
яы сь: сeтiсны пастухё кёр-

видзысьлы. Кёрвидзысьлы 
кынмём да тш ы гъялём  сор- 
йӧмӧн удж aлi 3 во.

Босьтiсны сaлдaтӧ. Сәнi 
новлӧдлiсны быдса 4 во 
кыз руш куа  офицеръяс 
равзём улы н, нӧйтiсны 
прикладён... Тайо „учени- 
еыс“ борын вой гортё, но 
нинём сёйны... Лои заво- 
дитны семьянам казакавны 
озыр морт Иов Степан ор- 
дын, кодi во быднас миян 
ставлы удж алём  вылё се- 
тiс сёмын 100 ш айт сьём. 
Сы ордын удж aлiгӧн  гёты- 
pӧ вош тiс ассьыс дзоньви- 
дзалунсё да ӧнi на нездо
ров.

...Японскёй война. Бось- 
тiсны менё война вылё. 
Гортё колины 4 ка- 
га  да висьысь гёты р. Менё 
Дальней Востокё эз нуны, 
но мучитiсны Варш ава дi- 
нын да турецкой граница 
вылын. 3 во бёрын лоис 
мир. 2 во кеж лё волi гор-

то.
...Германской война. Б а

ра нуисны война вы лё, кё- 
нi дзонь куим во тышка- 
сим дугдывтём тышын, би- 
ын да тшынын. Вӧвлi сiдз, 
мый быдса ротаысь коляс 
сёмын 15 морт, кодъяс пи- 
ын и тш ётш  ме кольлi... 
Висла ю бокын вӧлi руко
пашной бой, унаёс шты- 
кӧн поpaзитiсны, унаёс 
плeнӧ босьтiсны, унаёс 
блиндажён нярисиы. Блин
даж улын став ёртъясёс 
нярисны, но менё удитiс- 
ны кыскыны... К улёма кодь 
вӧлi: ныр пыро, вом пырё 
фонтaнӧн пeтiс мус сора 
вир... Николаш калы воюй- 
тём бёрын бара ас семья 
дiнӧ кы сси44.

Сэки олёмыс татшём вё- 
лi не сёмын Чупровлён, 
но и став улж алы сь йёз- 
лён. Та вёсна Россияса 
удж алы сь йёз роч проле
тариат юрнуёдём улы н пут- 
кы льтie вир юысь цариз- 
мёс.Став национальностьяс- 
са гёль йёзлы лои сетёма 
воля да му. Чупров ёрт

водзё висьтавлё:
„Великой Октябрьской Со

циалистической революция 
бёрын ме пырысь гёгёр- 
вои, мый делёыс лои ми- 
дор, мый помасис сэсся 
нэмёвёйя вой, нэмёвёйя 
мучение.

Нёшта революцияёдз на 
ыджыд пиӧ удж aлiс Иван 
пиянлы медын. ӧтчы д сi- 
йёс Иван пиян. Краснобор- 
сяиь мёдёдасны Москваё 
чериён вузасьны , но мы- 
йён 16 арёса детинаыд ка- 
зялас, мый революция, пы- 
рысь-пыр жё черисё туй 
вылё коляс, а ачыс добро
вольно мунас краснёйяс 
дiнӧ. Сiйӧ думанас водз нин 
вӧлi больш евикъясдор. Та 
вёсна сiйӧ ты ш ъяс дырйи 
век медводзын вӧлi> та 
вёсна сiйё ассьыс том 
олӧмсӧ пуктiс трудовой 
народ вёсна, мый понда 
зверскёя издевайтчём бё
рын белой бандитъяс сiйӧс 
кaзнитiсны Р аскуръ я  мель
ница дiнын.

1922-од воё ичётджык

пиё Троицко-Печорск пыр 
мунлiс Красной Армияё. 
Сiйӧ рёдинаёс дорйёмын 
честнёя учaствуйтiс.

1930-од воё семьянам 
пыри колхозё. Колхозё пы- 
рём бёрын вёльы сь аддзи 
ш уда да гаж а олём. Сэты- 
сянь век на кута ударник- 
лысь почотнёй звание. 
1932-од восянь видза да 
дёзьёрита 9 ӧш. Ӧш ъяс дi- 
нын удж ала став сьёлём- 
сяиь, на дiнын ола и узь- 
ла (эм торъя вежёс и кой
ка). Б ура дёзеритём вёсна 
менам ёш ъяслён  весыс 
лэпты сьлы влё 50 пудйёдз 
(ловъя вес сертиыс), мый 
вёсна меным долыд да 
нимкодь, мый вёсна менам 
сьёлёмё ыштё колхознёй 
удж  вы лё... Д а та вёсна 
менё индiсны Ставсоюзса 
Сельскохозяйственнёй Выс
тавка вылё кандидатён!44

Григорий Егорович Чуп
ров ӧнi олё культурной да 
зажиточной олёмын. Кер-

(Помсё видзёд 4-од листб.).

Райзолы колӧ босьтчыны делб-
■ I v  _  I I  I I  | |вой : .. .

Ленинско-Сталинской пар- 
тиялӧн исторической XVIII 
-ӧд съезд сувтӧдiс гранди
озной могъяс животновод
ство развивайтём да скёт- 
лысь продуктивность сод- 
TӦM кузя.

Taйӧ могъяссӧ олӧмӧ 
портом тpeбуйтӧ став со
ветской, партийной да зе
мельной органъясса работ- 
никъяссянь збыль практи
ческой, деловой веськод- 
лӧм.

Но кыдзи жӧ талунъя 
лун  кежло животноводство- 
ӧн вeськӧдлiс Изьваса рай- 
зо? Та вылӧ позьӧ весьтас 
вочавидзны, мый райзоса 
торъя работникъяс талу- 
нӧдз вeськӧдлiсны кабинет- 
сянь. Торйон нин тайо 
тыдалё сэтысь, мый Изьва- 
ильса колхозъясы н райзо
са работникъяс оşлывлӧны, 
кыдз редкой гӧстьяс. Тайо 
сиктсоветувса колхозъяс 
котыртёмсянь райзоса за- 
вeдующӧй абу на вӧвлӧмa 
ни ӧтчыдысь. Сёмын тув- 
совъя уд ж ъ яс  помасьём 
бёрын 1936 во вылын тат- 
чӧ кайлёма райзоса стар
шой агроном. А мeдсясӧ 
тайо колхозъясас райзоса 
работникъяс стpӧчитӧны 
кузь инструкцияяс да рас- 
иоряжениеяс.

Paйзоӧн нӧш тa неку
тшом внимание оз еетсьы 
сiдзжӧ и сы выло, медым 
тaйӧ участоксё обеспечит- 
ны бур зооветперсоналён. 
1937 восянь заводитёмён, 
куим воӧн, райзо мӧдӧдлiс 
тaтчӧ куим вeттeхникӧс, 
но нaйӧ удж aвлiсны  сӧмын 
5—6 тӧлысьӧн. Таво тaйӧ 
участок вылысь райзо 
ОКШ-ё преподаватель вылӧ 
босьтiс веттехник Хозяи- 
нов ёpтӧс. Ӧнi колхозъяс 
бара колисны вeттeхниктӧг, 
мый вӧснa колхозъясы н 
бӧpъя кaдӧ имeитчӧны па- 
деж ъяс. Сiдз, „Красный 
партизан" колхозысь скё- 
тӧс пaсtбищ e вылӧ лэдзём- 
сянь усис нин 4 молодняк,

Чапаев нима колхозысь—1 
вӧв да 2 мӧс, „Гажа я г “ 
да „Ю гёр" колхозысь усис 
3 вӧлӧн да с. в. Kывшутӧг, 
вӧлi кӧ ветработник, позис 
спаситны олӧмсӧ некымын 
животнӧйлысь.

П aдeж ъяслӧн случайяс 
йылысь вӧлi aскaдӧ юӧp- 
тӧмa paйзоӧ, медым сiйӧ 
пpимитiс конкретной мера
яс, но вeтpaботникӧс вӧлi 
мӧдӧдӧмa сӧмын тӧлысь 
кольӧм бӧpын, кодi вepмис 
сӧмын зapeгистpиpуйтны 
пaдeж ъяслы сь случайяс. 
Дай и сiйӧ на вeтpaботни- 
кыс вӧлi мӧдӧдӧмa Keдвин- 
скӧй вeтучaстокы сь, кодi 
нeунa олӧм мысти тэpмa- 
сьӧмӧн пыp жӧ мунiс aслaс 
учaстокӧ. Taысь пeтӧмӧн, 
позьӧ сувтӧдны вопрос: 
гapaнтиpовaнӧсь-ӧ Изьвa- 
ильскӧй колхозъяс, мый 
водзӧ вылӧ сэнi оз лоны 
скӧтлӧн нeкутшӧм пaдeж ъ- 
яс, оз кӧ лоны пpимитӧ- 
мaӧсь водзвыв колана ме
р аяс?— Оз. Изьвaильскӧй
учaстокё, кодi paйцeнтp- 
сянь нaходитчӧ нeкымын 
сё километр сайын, колӧ 
постоянно веттехник.

Вылын индӧм ф актъяс- 
ысь тыдалё, мый Изьваса 
райзо зэв ичёт внимание 
обращайте ы лы са—Изьва- 
ильскёй участок вылё, кол- 
хозъяслы  пёш ти оз сет 
некутшём практической 
отсёг.

Ж ивотноводческой проб
лема разреш итём —общёй 
дело партийной да непар
тийной больш евикъяслён. 
А таысь пето, мый Изьва- 
ильскёй колхозъяслы сь по
ложение бурмёдём ку зя  
ыджыд. отсёг долженёсь 
сетны и ВКП(б) райком да 
райисполком. А райзолы 
кабинетной веськёдлёмысь 
колё вуджны збыль прак
тической веськёдлёмё.

Участковой зоотехник 
И. А РТЕЕВ.

Скотник Григорий  
Чупров

ка пы тш кас—радио, газетъ- 
яс, рёмпёш танъяс да с. в. 
Видзё курёгъ яс , украин
ской уткаяс, кык ыж да 
кык мёс. Колхозын чест
ной уджалёмысь колян воё 
босьтiс 780 трудодень, а 
моньыскӧд ётлаын (моньыс 
—сылён отсасьысь)—972
трудодень, мый вылё куш  
идсё сёмын босьтiсны 3000 
килограмм гёгёр. Таво пер- 
войя воджын кеж лё имеит- 
чё нин 518 трудодень. Та
ысь кындзи часто' босьт- 
лы влё кыдз денежной, сiдз 
жё натуральной премия- 
яс  да пёдаркияс.

Ч упровлён семьяые—об
разцовой семья. Семьяын 
ставыс 7 морт. Эм пи, ко- 
дi удж алё И зьваса дорож
ной отделын, ВКП(б) ш л е ' 
но кандидат. Эм гётыр (но 
сiйӧ здоровьенас олё омо- 
ля). Эм монь, кодi турун

кaтлiгӧн, кёрым доставляй- 
тiгӧн отсасьё Григорий 
Егоровичлы, тш ётш  и дё- 
Зьёритё колхозной кроликъ- 
яс да кык вёв. Эм на нёш- 
та пи, кодi удж алё веттех- 
никён Устьцилемскёй райо- 
нын, комсомолец. Эмёсь 
ичёт внукъяс, кодъяс пи
ысь ёти помaлiс начальной 
ш кола, примерной пионер, 
велёдчёмын отличник.

Чупров ёрт ш уё:
„Важён тай висьтaвлiс- 

ны, мый кутш ёмкё пё кён- 
кё эм рай. А, ёказывайт- 
чё, коренной райыс тaнi 
вӧлӧмa, кӧнi ми ӧнi о лам. 
Т а вёсна, кёть и меным 
тырис нин 65 ар, кёсйыся 
нёш та буржыка уджавны. 
Ӧд ме ӧнi ачымёс чув- 
ствуйта сiдзи, мый быттьё- 
кё уна ар вылё томми"...

Н. Т.

Колхозной полеысь сорной турунъясёс вон! 
М. Отаровлён рисунок.

ТАСС-лён бюро-клише.

Квас вёчысь „сестра"
Мошьюга сиктсоветувса 

„Красная нива" колхозын 
эм ар 40 гёгёра  „сестра" 
Ф илиппова Варвара Д ани
ловна. Варвара Даниловна 
таво кеж лё ниёти трудо
день на оз имеит, но—сiйӧ 
пай—быдлун вёчё квас да 
5 ш айтён литра вузалё. 
Мый нё сылы уджавны, 
сёмын ёти луннас кё вуза
лё 50 ш айт дон квас. А 
бригадир кё волас удж  вы
лё корны, то сiйӧ красно
речивой вочавидзас: „Менё 
сиктсёвет став уджсьыс 
мeздiс. Ӧд ме медпунктса

сестра". Кёть эськё ачыс 
и абу медицинской работ
ник, татшём специаль- 
ностьсё оз имеит, дай сикт
сёвет немтор сылы ез ш у- 
лы.

JIжeколхозницa Ф илип
пова тш ётш  и торкало му-, 
код колхозникъяслы удж ав
ны, кодъяс ньёбёны сылысь 
квассё, юсьёны—и вёчёны 
п рогул ъ яс . Но татшём 
лодырь, спекулянтка вылас 
правление некутшём мера 
оз принимайт.

ФИЛИППОВ.

Райболышцаын тыpмытӧмтоpъяс
Мохчаса райбольницаын 

бӧpъя кaдӧ пондiсны заме- 
чайтчыны ыджыд тырмы- 
тёмторъяс. Больницаын за- 
ведуйтысь Бабанова ёрт 
абу на тырвыйё гёгёрвоёма 
партиялы сь да правитель- 
стволысь индёдъяссё, мый 
миян Советской Сою- 
зын медся дона торйон 
лоӧны йёз. Сiйӧ омёля 
тёждысьё висьы сьяс понда. 
Больницаын висьы сьяслы 
быд лун колё вёчны кык 
обход, а ӧнi больнёйяслы 
обход овлывлё сизим лун- 
ӧн кык-куимысь. Сiдз жё 
лёка относитчёны висьысь
яс  дорё и сестраяс, код 
вёсна висьы сьяс овлёны 
ёна недовольнёйёсь. Овлыв- 
лёны часто и юёмъяс боль- 
ницаса работникъяслён са

мой больницаын, кыдзи 
счетовод Витязев юлывлё 
райздравысь вётлём счето
вод Артеевкёд. Удж бердё 
кывкуттёма относитчём вёс
на бёръя кадё больницаса 
мысьласян керкаысь гуся- 
лiсны зэв уна бельё. Та
тшём ф актъясы с больница
ын зэв уна, кодъяс пет- 
кёдлёны, мый Бабанова 
ёртлён больницаын руко
водство пуктёма зэв лё
ка.

Кыдз Бабанова ёртлы, 
сiдз жё и райздравса юра- 
лысь Булы ш ев ёртлы колё 
збыльысь кутчысьны удж 
бердё да ёдйёнджык бырёд- 
ны татшём тырмытёмторъ- 
яссё райбольницаысь.

Е. КАНЕВ.

Польша адрес кузя герман
ской угрозаяс

А вгуст 8-од лунё Поль
ш а адрес кузя  германской 
газетъяс  пpиступитiсны 
веськыд военной угрозаяс- 
ён. У гроза вылё предлогён 
используйтсьё польской 
„Тан" газетлён шыёдчём 
сы йылысь, мый Польша, 
Германияён Данциг захва- 
титём кузя  попытка слу- 
чайын, окажитас вооружен
ной водзсасьём. Г азетъяс 
заявляйтёны , мый „Герман
ской терпениелы воис пом" 
и Германиялён военной 
вы нъяс вылё ссылайтчёмён

гижёны, мый Германия 
„черкнитас Полынаёс ис- 
торияы сь". * **

А вгуст 8-ёд лунё гер
манской кык м о т о р а  
бомбардировщик самолёт 
ләбaвлiс польско-данциг
ской граница сайё. Само
лёт лэбис 5000 метр выл- 
нaтi. Польской 'зенитной 
батареяяс восьтiсны сы 
кузя  би. Но самолётлы 
удайтчис дзебсьыны тучаяс 
сайё.

(ТАСС).

СУД
Селькор семья вылын 

издeвaйтнысьӧс мыждӧ- 
ма

Тавося 51 №  „Горд Пе
чора" газетын вӧлi печа- 
тайтёма„М ошенник-хулиган 
вузасьысьын" юргижёда за
метка. Сiйёс гиж лiс Гам 
еиктса селькор В. И. Канев. 
Прёверитём бёрын ф актъяс 
дзоньнас збыльмисны.

Та бёрын Гам сельпоса 
2-ёд номера лавкаын вуза- 
сьысь В. И. Рочев, код йы
лысь вӧлi заметкаас гижё- 
ма, кутiс издевайтчыны 
селькор Канев ёрт да сы- 
лон семья вылын. Июль 
8-од лунё Каневлён пиыс 
мунё лавкаё сов босьтны, 
но Рочев сiйӧс настойка 
дiнын дзонь лун сулёдас 
дай совсё оз сет. Июль 
19-ёд лунё селькор Канев
лён гётырыс удж  вылысь 
локтiгӧн пыралас лавкаё 
нянь ньёбны да ёчередё 
и быдён сувтас, но вуза- 
сьысь сылы нянь оз сет, 
кёть и ёчередыс коляс, сё
мын медбёрын нянь крёш - 
кияс да мыш ъяс сетас да 
ш уас: „Тэнад тай мужи- 
кыд бура жё менё лэдзё- 
ма газет вылё... Верман та- 
йёс получитны... А водзё 
вылё няньсё кут босьтны 
газет лэдзaнiны сь". Тайё 
ф актъясы с — явной изде- 
вайтчём селькор семья вы
лын.

1939-ёд вося июль 29-ёд 
лунё тайо дело йывсьыс 
вӧлi суд. Изьва районувса 
I-ой участокса Народной 
суд, УK-лӧн II часть 159 
статья серти, вузасьы сь Ро
чев Иван Васильевичёс 
мыждiс кык тёлы сья при
нуд уджё, удждонсьыс го
сударство польза вылё 25 
прёчент удержитомён.

И. Сeмяшкинлӧн 
да В. Терентьев- 
лӧн хулиганской 

поступок
А вгуст 4-од лунлы па- 

ныд войын Мохча шор 
ш коласа велёдысь Илья 
Л укич Семяшкин да ОКШ- 
ын велёдысь Виктор Те
рентьев юсьёмаёсь да вой- 
сё быд хулиганитёмаёсь 
улич шёрын.

Первой час войын прёй- 
дитёмаёсь Крестьянской 
улич вывтi хулиганскёя 
горзёмён. Райисполкомса 
председательёс вежысь Сме
танин квартира весьтё во- 
ём бёрын нёйтёмаёсь куй- 
лысь мёс. Сметанин ёртлён 
предупредитём вылё И. 
Семяшкин грёзитёма кулак- 
нас.

Палён тайё абу нин пер
вой случай. Но мый кё вёс
на хулиганъяс век кольё
ны накажиттёг да нёш та 
сэтшём почотнёй служба 
вылын—миянлысь совет
ской детвораёс коммунис
тической духён воспитайтан 
удж  вылын. М. Ф.

Отв. редактор 
■—М. Артеев.

